
Nafarroako Gobernua proiektu berriak idazten hasi da 1.570 etxebizitza babestu eraikitzeko

Osteguna, 2007ko maiatzaren 10a.  José Andrés Burguete Torres Ingurumen, Lurralde-antolamendu eta Etxebizitza kontseilariak eta Jesús Javier Ascunce Elizaga Lurralde-antolamendu eta Etxebizitzaren zuzendari nagusiak etxebizitza babestuen kanpaina berriaren gidalerroak aurkeztu dituzte. Horien sustapena Viviendas de Navarra (VINSA) sozietate publikoaren esku egongo da. Kanpainan 1.570 etxebizitza babestu egingo dira (babes ofizialekoak araubide berezian eta orokorrean, eta prezio tasatukoa). Horietako 731 salerosketa modalitatean sartuko dira, eta 839 alokatzeko izango dira, batez ere, eskatzaile gazteenei zuzenduta.

Etxebizitzaren Babes Publikoari buruzko ekainaren 24ko 8/2004 Foru Legeak (10. artikulua) eta urtarrilaren 9ko 4/2006 Foru Dekretuak gazteei zuzendutako programak bildu dituzte. Hitzez hitz, hurrengoa diote: “Nafarroako Gobernuak eta Udalek etxebizitza babestuak sustatuko dituzte gazteei zuzendutako programa zehatzen barruan. Horietan, neurri egokia duen etxebizitzaren hasierako alokairuaren ostean, geroko aukera hauetakoren bat bilduko da: alokatutako etxebizitza erosteko aukera, alokairua esleitzeko unean zeuden inguruabar pertsonal eta ekonomikoak asko aldatu ez badira, edo beste etxebizitza babestu bat jabetzan esleitzea, lurzoru publikoari buruzko sustapenetan etxebizitza berriz hartzen dutenentzat ezarritako erreserben bidez, eta kasuan kasuko etxebizitza mota eskuratzeko eskatutako gutxieneko betekizunak betetzen direla egiaztatu ondoren”.

VINSA sozietate publikoak proiektuen idazketa-lehiaketa abiatu du, eta horiek aurkezteko epea udaren amaieran bukatuko da. Horrela, 2008an, 1.570 etxebizitzak esleitzeko kanpaina egin ahal izango da. Lehiaketaren helburua “etxebizitza arloan konponbideak ematen jarraitzea” da.

NASURSAren etxebizitzak Zubiri bizitegi-zonan


Navarra de Suelo Residencial (NASURSA) sozietate publikoak Zubiri bizitegi-zonan babes ofizialeko 32 etxebizitza sustatuko ditu araubide orokorrean, eta 32 tasatutako prezioan. Horietako bakoitza 1.346 m²-ko bi partzelaren gainean eraikiko da. 64 etxebizitzak bi bloketan banatuta daude, behe solairua eta hiru altuera dituztenak. Sustapen publikoko etxebizitza babestuen kasuan lehen aldiz, domotika eta urbotika sistemak izango dituzte.

Domotika etxebizitza bateko sistema automatizatuen multzoa da, hainbat zerbitzu emateko gai dena: kudeaketa energetikoa, segurtasuna, ongizatea eta komunikazioa. Barruko zein kanpoko komunikazio-sareek osa dezakete, haridunak zein haririk gabekoak. Urbotikak kontzeptu bera du oinarri, baina horren aplikazioa eraikin tertziarioetan eta kanpo urbanizazioan egiten da. Zubiriko bizitegi-zonako etxebizitza babestuetan modulu domotikoak ezarriko dira, berogailua abiatzeari, segurtasunari eta komunikazioei dagokienez. Etxebizitzak egiteko irizpide bioklimatikoak aplikatuko dira eta, horrela, kontsumo energetikoa zero izatea lortu nahi da.

Lurzoruaren Foru Bankuko etxebizitzak


Lurzoruaren Foru Bankuak 660 etxebizitza aterako ditu guztira, alokairura bideratuta; izan ere, udalaz gaindiko lagapena da eta legez debekatuta dago lurzoru hori saltzea. Etxebizitzek hartutako azalera 50 eta 90 m² bitartekoa da; gazteen alokairura bideratutakoek 75 m² baino azalera txikiagoa izan behar dute.

Sarriguren: 11.715 metro koadroko partzelan, 200 etxebizitza eraiki nahi dira. Laurden bat gazteen alokairurako izango dira, beste 50 etxebizitza araubide berezikoak izango dira, eta gainerako laurdena alokairura bideratuta egongo da, erosteko aukerarekin, beste leku batean kokatutako sustapen batean.

Zizur Nagusia: guztira 7.506 metro koadro dituzten hiru partzela, 112 etxebizitza eraikitzeko erabiliko direnak.

Mutiloa-Aranguren harana: guztira 7.504 metro koadro dituzten bi partzelatan 108 etxebizitza eraikiko dira.

Ripagaina: 22.229 metro koadroko partzela, 240 etxebizitzarako.

Azken hiru horietan, etxebizitzen heren bat gazteen alokairurako izango da, beste heren bat araubide berezikoa, eta azken herena araubide orokorrekoa. LA Legea onetsi zenetik, hiru urtean, Lurzoruaren Foru Bankuan 700 etxebizitza gehitu dira. Horrela, ia bikoiztu egin da alokatutako jabetza publikoko etxebizitzen parkea.

Etxebizitzak VINSAren jabetzapeko lurzoruan

65
etxebizitza alokairuan Rochapean eta Alde Zaharrean (Iruña)

114
etxebizitza alokairuan erosteko aukerarekin Buztintxurin (20 AB eta 94 AO)

128
etxebizitza araubide orokorrekoak - erosketa – Berriobeiti 

56
etxebizitza araubide orokorrekoak - erosketa - Antsoain

36
etxebizitza araubide orokorrekoak - erosketa – Agoitz

154
etxebizitza araubide orokorrekoak – erosketa – Berriozar (Artiberri)

80
EBT etxebizitza – erosketa- Ezkaban eta Buztintxurin

129
etxebizitza araubide orokorrekoak -erosketa– Buztintxuri

84
EBT etxebizitza (68) eta araubide orokorrekoak (16) – Tutera

Eraikuntzako Kode Teknikoaren funtsezko alderdiak 


Eraikuntzako Kode Teknikoak, etorkizuneko etxebizitzetan eragina izango duenak eta 2006ko irailaren 29tik eska daitezkeen ezaugarriak biltzen dituenak, orain arte jaso gabe zeuden kontzeptuak bildu ditu, etxebizitzen erabiltzaileek arriskurik izan ez dezaten, besteak beste: irrist egitea eta zoladuran tarteak egotea, kristalak garbitzeko aukera erortzeko arriskurik gabe, esparruen barruan elementu mugikorrek zapaldu edo jotzeko arriskuak murriztea, etxebizitzen inguru erkideetan gutxieneko argi-baldintzak betetzea eta izpien aurreko babesa.

Suteen kasuan berrikuntza gutxi daude, aurreko araudiaren gaurkotzea delako eta, hain zuzen ere, ebaluazioaren segurtasunean oinarritzen delako.

Energia-aurrezkiaren atalak aldaketa garrantzitsua ekarri du aurreko oinarrizko araudiari dagokionez. Araudi horrek 25 urteko indarraldia zuen eta ez zen egokia ingurumen-, energia- eta klima-irizpide berriei dagokienez. Oro har, eraikinak gehiago isolatu dira, besteak beste, neguko eta udako eguzkia kontuan hartuta. Horrez gain, argi-instalazioen energia-eraginkortasunaren eta ura berotzeko gutxieneko eguzki-ekarpenaren kontrola eskatzen da, klima-zona desberdinen arabera.

Aurtengo martxoaren 29tik, Kodea ia osorik aplikatu da. Alderdi batzuk nabarmendu nahi izanez gero, hezetasunaren aurreko babesa, hondakinak bildu eta kanporatzea aipa ditzakegu. Hondakinak gaika bilduko dira bai etxebizitzen barruan bai eraikinean. Eta, lehenengoz, etxebizitza eta eraikinetan aireztapen-baldintzak arautu dira, barruko airearen kalitatea erdietsi nahi da eta.

Zarataren aurreko babesari dagokionez, Estatuak oraindik ez baitu garatu, VINSAk aparteko ahalegina egingo du, akustikoki erabat isolatzaileak diren materialak aplikatuko dituelako, etxebizitzetan ongizate maila handia izan dadin.

Biomasaren erabilera Sarrigureneko alokairuko etxebizitzetan

VINSAk biomasaren energia erabiliko du esperientzia pilotu moduan Sarrigurenen eraikiko dituen alokairuko 200 etxebizitzetan. Horiek ere gaur aurkeztutako kanpainaren barruan daude. 

Biomasa-berogailua erabiltzaile txiki eta ertainei aplikatuta zurezko berogailu tradizionalean edo ezpalen edo pellets izenekoen berogailuan oinarritzen da. Mota horretako berogailuekin CO²-ren igorpenak murriztuko dira. Esaterako, 100 kW-ko potentzia duen biomasa-galdarak (herri bateko etxea) urtean 40 tona CO² gutxiago igorri dezake atmosferara. 80 metro koadroko etxebizitzan gasolioaren kontsumoa biomasarekin ordeztuz gero, urtean 4 tona CO² inguru murriztu daitezke.







	[image: image5.png]




	[image: image6.png]Carlos Ill, 2. 31002 PAMPLONA @& 848 42 77 00 948 22 76 73
gobiernodenavarra.prensa@cfnavarra.es  www.navarra.es




	Página 1 de 5


PAGE  
	[image: image2.png]




	[image: image3.png]4D Carlos 111, 2. 31002 PAMPLONA & 848 4277 00 948 2276 73
%gobiernodenavarra.prensa@cfnavarra.es WWw.navarra.es




	Página 5 de 5



[image: image1.png][image: image2.png][image: image3.png][image: image4.png][image: image5.png][image: image6.png]